
Annotatsiya 

Maqolada  dalachoy, zubturum, tirnoqgul va andiz  o’simliklarining  tarqalish  hududlari va  

bargining   inson   salomatligini mustahkamlashda tutgan beqiyos o’rni, kimyoviy tarkibi va 

vitaminlarning biologik ahamiyati, dalachoy, zubturum, tirnoqgul va andiz bargi qo’shilmasi asosida  

zamonaviy tibbiyotda va xalq tabobatida yarali kolit davolash bo’yicha bir qancha  ko’rsatmalar,  

shuningdek,  ushbu o’simliklar yo’g’on ichak devoriga ta’siri mexanizimi va ularning muhokamasi 

to’g’risida ma’lumotlar yoritib berilgan. 

Kirish. Hozirgi kunda Jahon sog'liqni saqlash tashkilotining ma'lumotlariga ko'ra, O’rta 

Osiyo mamlakatlarida yarali kolit  bilan kasallanish chastotasining oshishi kuzatilmoqda. [1] 

Kechishining og'irligi, asoratlar soni va o'lim holatlari bo'yicha yarali kolit oshqozon ichak trakti 

kasalliklari orasida yetakchi o'rinlarni egallab kelmoqda. Shu bilan birga, kasallikning gormonlarga 

moyillik qiluvchi, hamda gormonlarga chidamli shakllari bilan bo'lgan bemorlar soni ham ortib 

bormoqda. Yarali kolitning surunkali residivlanuvchi kechishi, hayot uchun xavfli bo'lgan 

asoratlarning (perforasiya, ichakning  toksik dilyatasiyasi, peritonit, o'smaga o'tishi) rivojlanishi, 

ichakdan tashqari zararlanishlar, ko'proq mehnatga layoqatli yoshdagi kishilarning kasallanishi, 

ko'pincha samarasiz bo'lgan va iqtisodiy jihatdan ko'p mablag' sarf etilishini talab etuvchi davo ushbu 

muammoning dolzarbligini belgilaydi [2].  

Dunyo miqyosida yarali kolitning etiologiyasi noma'lumligicha qolmoqda. Ichakdagi 

yallig'lanish reaktsiyasining yuzaga kelish mexanizmlari, a'zo faoliyatining buzilishi, hamda ichak 

shilliq qavatining tiklanishiga olib keluvchi shikastlanishlarni chegaralash himoya mexanizmlarining 

buzilishi oxirigacha o'rganilmagan. Gormonlarga moyillik va rezistentlik yarali kolit davosidagi eng 

murakkab muammo hisoblanadi. Ushbu toifadagi bemorlarda konservativ davolash eng ko'p 

qo'llaniladi. Statistik ma'lumotlarga ko'ra, gormonal moyillik va rezistentlik yarali kolitning og'ir 

kechishi bilan bo'lgan bemorlarning 20-35% da glyukokortikosteroidlar (GKS) bilan davolashning 

birinchi kursidan keyin shakllanadi [3].  

Ko'pincha gormonal qaramlik va rezistentlik bir vaqtning o'zida kuzatiladi. Ushbu muammoni 

hal qilishning yangi usullarini izlashda, xalq tabobatida qo’llaniladigan dorivor o’simliklaridan 

biologik faol qo’shimchalari eng samarali usullaridan biri bo'lib, yarali kolit bilan og'rigan bemorlarni 

reabilitasiya qilish dasturiga kiritish istiqbolli yo'nalishlardan biri hisoblanadi. 

Mamlakatimizda sog'liqni saqlash tizimida aholiga ko'rsatilayotgan tibbiy yordam sifatini 

tubdan yaxshilash va ko'lamini sezilarli darajada kengaytirish bo'yicha maqsadli chora-tadbirlar 

amalga oshirilmoqda. Bu yo'nalishda, xususan, yarali kolitni biologik faol qo’shimchalar bilan 

davolash sifatini oshirishda ijobiy natijalarga erishilmoqda.  

Shu munosabat bilan, 2022-2026 yillarda mamlakat rivojlanishi strategiyasida "Aholi 

salomatligini muhofaza qilish, tibbiyot xodimlarining salohiyatini oshirish va 2022-2026 yillarda 

sog'liqni saqlash tizimini rivojlantirish dasturini tadbiq etishga qaratilgan chora-tadbirlar majmuasini 

amalga oshirish" kabi vazifalar belgilangan [4].  

O'zbekiston Respublikasi Prezidentining 2020 yil 12 noyabrdagi PF-6110-son "birlamchi 

sog'liqni saqlash muassasalari faoliyatiga printsipial yangi mexanizmlarni joriy etish chora-tadbirlari 

to'g'risida"gi farmoni, O'zbekiston Respublikasi Prezidentining 2020 yil 10 noyabrdagi PQ-4887-son 

"Sog'liqni saqlash sohasida davlat boshqaruvi tizimini yanada takomillashtirish chora-tadbirlari 

to'g'risida", 2020 yil 12 noyabrdagi PQ-4891-son "fuqarolar salomatligini ta'minlashda doir 

qo'shimcha chora-tadbirlar to'g'risida"gi qarorlari, hamda mazkur faoliyatga tegishli boshqa 

me'yoriy-huquqiy hujjatlarda belgilangan vazifalarni amalga oshirishga ushbu biologik faol 

qo’shimchalarni yarali kolit bo’lgan bemorlarda qo’llash muhimligini anglatadi [5].  

Shuning uchun dorivor o'simliklardan tayyorlangan damlamalar, ekstraktlar sonining 

ko'payishi aholiga  dorivor o'simliklarga bo’lgan ehtiyojlarini oshiradi, chunki tibbiyotda allaqachon 

ishlatilgan dorivor o'simliklarning ta'sir doirasini kengaytirishdan tashqari, kam o'rganilgan biologik 

faol moddalarning farmakologik faolligini izlash va o'rganish muhimdir.  

So'nggi yillarda O'zbekistonda dorivor o'simliklarning biologik faol moddalari tarkibini 

o'rganishga katta e'tibor qaratilmoqda, chunki dorivor o'simliklarning tarkibida inson organizmidagi 

zarur bo’lgan gormonlar, vitaminlar, aminokislotalar, fermentlar borligi bilan katta ahamiyatga 

egadir.  

O'zbekistonning tabiiy iqlimida o'sadigan dalachoy, zubturum, tirnoqgul va andizning kimyoviy 

tarkibi va ozuqaviy qiymati o'rganildi, shuningdek ularning antioksidant faolligini barg, ildiz qismi 

boshqa qismlarga qaraganda yuqori ekanligi aniqlandi. [6,7] 
  

 



Journal of Chemistry of Goods and  

Traditional Medicine 

J Chem Good Trad Med, Volume 4, Issue 1, 2025 Traditional Medicine 

248 Journal of Chemistry of Goods and Traditional Medicine, Vol. 4, Iss. 1, 2025 

1-rasm. Dalachoy, zubturum, tirnoqgul va andiz o’simliklari quritiligan barg va gullaridan 

ekstraktlar tayyorlash 

Dalachoy, zubturum, tirnoqgul va andiz o’simliklari yarali kolit uchun mo’ljallangan terapevtik 

vositalardir.  Dalachoy, zubturum, tirnoqgul va andiz yarali kolit bilan og’rigan bemorlarda induksiya 

qilish va remissiyani saqlab qolish uchun kasallikning yengil va o'rta shakllari uchun asosiy dorilar 

sifatida ishlatiladi. Dalachoy, zubturum, tirnoqgul va andizning ta'sir qilish mexanizmi yallig'lanish 

vositachilarini (araxidon kislotasi va yallig'lanishga qarshi sitokinlarning hosilalari) bloklaydi, 

natijada yallig’langan yo’g’on ichak shilliq qavati o’zini tiklaydi, aminosalitsilatlar araxidon kislotasi 

metabolitlari sinteziga ko'p tomonlama ta'sir ko'rsatadi [8]. 

 Shunday qilib, Dalachoy, zubturum, tirnoqgul va andiz  o’simliklari prostaglandin ishlab 

chiqarishni ingibitsiya qiladi. Prostaglandinlar oshqozon shilliq qavatida kabi, ichak shilliq qavati 

uchun ham xuddi shunday himoya vazifasini ta’minlab beradi. Ularning yetishmasligi shilliq 

qavatning himoya vazifalarini pasaytiradi [9,10]. 

Araxidon kislotasi metabolizm yo'llari va Hydroxyeicosatetraenoic kislotalari, leykotrienlar, 

prostaglandinlar, tromboksanlar, prostatsiklinlarni qo'llash nuqtalari IL-1 IL-6 TNF-a IL-2 Dori 

vositalarini qo'llash nuqtalari; 

Lezyondagi hujayralararo o'zaro ta'sirlar sxemasi va u uchun dori vositalarini qo'llash 

nuqtalari T-limfotsitlar, interferon, 5-lipooksigenaza fermenti bo'lib, uning ta'siri natijasida peroksid 

va yog' kislotasi gidropereksi leykotrienlar hosil bo'ladi. Ikkinchisi, birinchi navbatda leykotrien B4, 

yallig'lanish rivojlanishida asosiy ro’l o'ynaydi. 1) Dalachoy, zubturum, tirnoqgul va andiz 

shuningdek, makrofagni keltirib chiqaradigan yallig'lanishga qarshi sitoklarning sintezini ingibitsiya 

qiladi: interleykinlar - IL-1, IL-6, IL-8, va o'sma nekrozi α-omili (TNFα), β-limfositlar bilan 

antikorlarni ishlab chiqarish, erkin kislorod radikallarini zararsizlantiradi.  

Dalachoy, zubturum, tirnoqgul va andiz dorivor o’simliklarning ingichka ichakda so'rilishini 

oldini oladi va yo'g'on ichakka dalachoy, zubturum, tirnoqgul va andiz tashuvchisi bo'lib xizmat 

qiladi. Dalachoy, zubturum, tirnoqgul va andiz bakterial fermentlar (azoreduktazalar) ta'siri ostida 

yo'g'on ichakda parchalanadi va yallig'lanishga qarshi ta'sirga ega bo'lib, yo'g'on ichak shilliq qavatida 

mediatorlarning sintezini bloklaydi. [11] 

Dalachoy, zubturum, tirnoqgul va andiz yo'g'on ichakda atigi 60-70% so'riladi, shuning uchun 

terapevtik dozasi klinik-endoskopik remissiyaga erishilgunga qadar (4-8 hafta ichida) buyuriladi, 

shundan so'ng yarali kolit susayganidan keyin o'rtacha 2 yil davomida Dalachoy, zubturum, tirnoqgul 

va andiz oldini olish uchun parvarishlash dozasini qabul qilish tavsiya etiladi. Shu bilan birga, 

qarama-qarshi terapiya davomiyligi kasallikning individual xususiyatiga va takrorlanish tezligiga 

qarab kengroq (6 oydan 2 yilgacha) o'zgarishi mumkin. Dalachoy, zubturum, tirnoqgul va andiz klinik 

ahamiyatini yo'qotmadi  sababi deyarli to'liq yo'g'on ichakda so'riladi va jigarda metabolizmga 

uchraydi [12,13].  

Xulosa. O’simliklardan zubturum hamda dalachoyning yer ustki qismidagi kimyoviy tarkibi 

va uning farmakologik ta’siri hamda klinik sharoitida kasalliklarni davolash xossalari o‘rganildi. 

Natijada zubturum va dalachoyning yer ustki qismi tarkibida ko’plab inson organizmiga kerak 

bo’lgan  kimyoviy birikmalar borligi, oshqozon-ichak, og‘iz bo‘shlig‘i hamda yaralarni bitishida  va 

yallig’lanishga qarshi ta’siriga ega ekanligi  Dalachoy, zubturum, tirnoqgul va andiz  bargidan 

tayyorlangan damlamalarni iste’mol qilish immun tizimini mustahkamlashga, yallig’lanishga qarshi 

va me’da hamda  ichak mikroflorasini yaxshilashga yordam beradi. Quruq xom ashyoga asoslangan  

vositalar,  jumladan,  dalachoy, zubturum, tirnoqgul va andiz  bargining  suvli  hamda  spirtli  

damlamalari  inson  organizmiga salbiy  ta’sir  ko’rsatmasligini  inobatga  olgan  holda  Dalachoy, 

zubturum, tirnoqgul va andiz bargi  qo’shilmasi  asosida  tayyorlangan dorivor vositalarni ishlab 

chiqish zarur. 

